
<<Ջրառ>> փակ բաժնետիրական ընկերության կանոնադրական կապիտալը նվազեցնելու, գույք հանձնելու և անհատույց օգտագործման իրավունքով տարածքներ տրամադրելու մասին>> Հայաստանի Հանրապետության կառավարության որոշման նախագծի վերաբերյալ առաջարկությունների և դիտողությունների քննարկման արդյունքների մասին
	հ/հ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ ԷԵԲՊՆ ջրային տնտեսության պետական կոմիտե


	ՀՀ կառավարության 2016 թվականի նոյեմբերի 3-ի N   1207-Ն որոշման դրույթներին համապատասխան ս/թ. մարտի 24-ին ՀՀ արդարադատության նախարարության իրավաբանական անձանց պետական ռեգիստրում <<Սևան-Հրազդանյան-ջրառ>> ՓԲԸ-ը  վերանվանվել է <<Ջրառ>> ՓԲԸ-ն:
Որոշման նախագիծը շրջանառության մեջ է դրվել և ներկայացված է եղել կարծիքների՝ <<Սևան-Հրազդանյան-ջրառ>> ՓԲԸ-ն անվանմամբ:
	
	Որոշման նախագիծի վերնագրում և տեքստում կատարվել են համապատասխան փոփոխություններ: 



	2.
	ՀՀ ֆինանսների նախարարություն 

15.03.2017թ.

N 01/83-3/4486-17
	1. Իրավական որոշակիության սկզբունքի ապահովման նպատակով Նախագծի 5-րդ կետի 2-րդ ենթակետում անհրաժեշտ է նշել, թե ինչ ժամկետում պետք է կնքվի համապատասխան տարածքի անհատույց օգտագործման պայմանագիրը:

2. ՀՀ կառավարության 2011 թվականի փետրվարի   17-ի «Պետական սեփականություն հանդիսացող անշարժ գույքի անհատույց օգտագործման տրամադրման կարգը հաստատելու մասին» N304-Ն որոշման Հավելվածով հաստատված կարգի 10-րդ կետի համաձայն` անշարժ գույքի անհատույց օգտագործման տրամադրման մասին Հայաստանի Հանրապետության կառավարության որոշումն ուժի մեջ մտնելուց հետո Հայաստանի Հանրապետության կառավարությանն առընթեր պետական գույքի կառավարման վարչությունը` որոշմամբ սահմանված ժամկետով և պայմաններով համապատասխան իրավաբանական և ֆիզիկական անձանց հետ կնքում է անհատույց օգտագործման մասին պայմանագիր` դրանում նախատեսելով, որ պայմանագրից բխող նոտարական վավերացման և գույքային իրավունքների պետական գրանցման ծախսերն իրականացվում են համապատասխան իրավաբանական և ֆիզիկական անձանց միջոցների հաշվին:

Հաշվի առնելով վերոգրյալը` անհրաժեշտ է նախագծում նախատեսել տարածքի անհատույց օգտագործման պայմանագրից բխող նոտարական վավերացման և գույքային իրավունքների պետական գրանցման ծախսերը «Սևան-Հրազդանյան-ջրառ» փակ բաժնետիրական ընկերության հաշվին իրականացնելու վերաբերյալ դրույթ:
	Ընդունվել է:

Ընդունվել է:


	Նախագծի 5-րդ կետը լրամշակվել է:
Որոշման նախագիծում կատարվել են համապատասխան լրացումներ:


	3.
	ՀՀ կառավարությանն առընթեր պետական գույքի կառավարման վարչություն 
14.03.2017թ.

N 01/22.2/1477-17
	1. Որոշման նախագծի 1-ին կետում նշել Երևան քաղաքի Արմենակյան 125 հասցեում գտնվող անշարժ գույքի մակերեսը,
2. Որոշման նախագծի 4-րդ կետից հետո լրացնել նոր 5-րդ և 6-րդ կետեր՝ հետևյալ բովանդակությամբ.

<5. Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի նախագահին՝ <Սևան-Հրազդանյան-ջրառ> փակ բաժնետիրական ընկերության տնօրենի և Հայաստանի Հանրապետության կառավարությանն առընթեր պետական գույքի կառավարման վարչության պետի հետ համատեղ, սույն որոշումն ուժի մեջ մտնելուց հետո երկամսյա ժամկետում, ապահովել սույն որոշման 1-ին կետում նշված անշարժ գույքի հանձնման-ընդունման աշխատանքների իրականացումը:

6.  <Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի աշխատակազմ> պետական կառավարչական հիմնարկի տնօրինության Երևան քաղաքի Վարդանանց փակուղի թիվ 8 հասցեում գտնվող _____ քառ.մետր մակերեսով տարածքները (այսուհետ՝ տարածքներ) հետ վերցնել <Հայջրմուղկոյուղի> փակ բաժնետիրական ընկերությունից և անհատույց օգտագործման իրավունքով հանձնել <Սևան-Հրազդանյան-ջրառ> փակ բաժնետիրական ընկերությանը:>, 

3. Որոշման նախագծի 5-րդ կետը կարդալ որպես 7-րդ, որի 1-ին ենթակետում <լուծել> բառից առաջ լրացնել <սույն որոշումն ուժի մեջ մտնելուց հետո երկամսյա ժամկետում> բառերը, <պայմանագիրը> բառից հետո լրացնել <նախատեսելով, որ պայմանագրի լուծման հետ կապված նոտարական վավերացման և գույքային իրավունքների դադարեցման ծախսերն իրականացվելու են <Հայջրմուղկոյուղի> փակ բաժնետիրական ընկերության միջոցների հաշվին> բառերը, իսկ 2-րդ ենթակետը խմբագրել հետևյալ բովանդակությամբ.

<2) սույն կետի 1-ին ենթակետում նշված աշխատանքների ավարտից հետո, երկամսյա ժամկետում, <Սևան-Հրազդանյան-ջրառ> փակ բաժնետիրական ընկերության հետ կնքել սույն որոշման 6-րդ կետում նշված տարածքների անհատույց օգտագործման պայմանագիր՝ սահմանելով, որ պայմանագրի նոտարական վավերացման և դրանից ծագող գույքային իրավունքների պետական գրանցման ծախսերը ենթակա են իրականացման <Սևան-Հրազդանյան-ջրառ> փակ բաժնետիրական ընկերության միջոցների հաշվին:>:

 Միաժամանակ տեղեկացնում եմ, որ համաձայն ՀՀ կառավարության 2011 թվականի փետրվարի 17-ի N 304-Ն որոշման՝ պետական սեփականություն հանդիսացող անշարժ գույքն ընկերություններին անհատույց օգտագործման իրավունքով տրամադրվում է որոշմամբ հաստատված կարգի 5-րդ և 6.4-րդ կետերով նախատեսված ծրագրերի առկայության դեպքում՝ կարգի 5-րդ կետով նախատեսված ծրագրի իրականացման համար անհրաժեշտ ժամկետով:
	Ընդունվել է:
Ընդունվել է:

Ընդունվել է:

Ներկայացվում է մեկնաբանու-թյուն:


	Որոշման նախագիծում կատարվել են համապատասխան լրացումներ:
Կատարվել են համապատասխան խմբագրումներ և որոշման նախագիծը լրացվել է նոր կետերով: 

Կատարվել են համապատասխան խմբագրումներ: 
ՀՀ կառավարության 17.02.2011թ. N 304-Ն որոշմամբ հաստատված կարգի 1-ին կետի հիմքով  նշված գործընթացը կարգավորվում է ներկայացված ՀՀ կառավարության որոշման նախագծով:   

	
	ՀՀ արդարադատու-թյան նախարարություն

13.04.2017թ.

N 02/6035-17

	1. «Ջրառ» փակ բաժնետիրական ընկերության կանոնադրական կապիտալը նվազեցնելու, գույք հանձնելու և անհատույց օգտագործման իրավունքով տարածքներ տրամադրելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) 5-րդ կետում, 6-րդ կետի 2-րդ ենթակետում և 7-րդ կետի 2-րդ ենթակետում նշված «Ջրառ» փակ բաժնետիրական ընկերության» բառերն անհրաժեշտ է փոխարինել «Ընկերության» բառով` նկատի ունենալով Նախագծի 1-ին կետում ամրագրված դրույթները:                               
2. Նախագծի 7-րդ կետի 1-ին ենթակետում ՀՀ կառավարության հիշատակված որոշմանը հղում կատարելիս անհրաժեշտ է հիմք ընդունել «Իրավական ակտերի մասին» ՀՀ օրենքի 39-րդ հոդվածի 4-րդ մասի պահանջները, համաձայն որոնց` իրավական այլ ակտի լրիվ անվանումը հիշատակելիս դրանում հետևյալ հաջորդականությամբ ներառվում են իրավական ակտն ընդունող մարմնի անվանումը, իրավական ակտի ընդունման տարին, ամիսը (տառերով), ամսաթիվը, ակտի վերնագիրը, ակտի հերթական համարը և տեսակը, իսկ իրավական այլ ակտի կրճատ անվանումը հիշատակելիս դրանում հետևյալ հաջորդականությամբ ներառվում են իրավական ակտն ընդունող մարմնի անվանումը, իրավական ակտի ընդունման տարին, ամիսը, ամսաթիվը, ակտի հերթական համարը և տեսակը:
3.Նախագծի 8-րդ կետն անհրաժեշտ է հանել` նկատի ունենալով «Իրավական ակտերի մասին» ՀՀ օրենքի 60-րդ հոդվածի 1-ին մասի դրույթները:
	Ընդունվել է:

Ընդունվել է:

Ընդունվել է:


	Կատարվել են համապատասխան խմբագրումներ:

Կատարվել են համապատասխան խմբագրումներ:

Նախագծի 8-րդ կետը հանվել է:


ՀՀ ԷԵԲՊ նախարարության ջրային տնտեսության պետական կոմիտե
